


ᐅᑎᕐᑕᐅᒍᒪᐅᑎᓕᕆᓂᖅ
ᑕᒪᓐᓇ ᐅᑎᕐᑕᐅᒍᒪᐅᑎᓕᕆᓂᖅ ᓄᐃᑕᐅᓯᒪᔪᖅ ᐱᓇᓱᖃᑎᒋᑦᓱᒋᑦ ᐊᒥᓱᑦ 
ᐱᓇᓱᖃᑎᒋᓲᕗᑦ ᐱᕋᔭᑦᑕᐅᓯᒪᔪᓂᒃ ᐱᓇᓱᖃᑎᖃᕆᐊᖃᓲᑦ ᓇᓪᓕᒋᔭᖏᓪᓗ. 
ᓄᐃᑕᐅᓚᕿᓯᒪᔪᖅ ᐃᓂᓪᓓᓯᒪᒍᒪᑦᓱᑕ ᐅᑎᕐᑕᐅᒍᒪᐅᑎᑦᓴᓂᒃ ᑮᓇᐅᔭᕐᑐᕈᑕᐅᓯᒪᔪᓄᑦ 
ᐃᕐᖃᑐᐃᕕᓕᐊᑲᑦᑕᓱᑎᒃ ᐃᓚᖏᓐᓄᑦ ᐃᓚᓐᓈᖏᓐᓄᓗ ᐃᓅᒍᓐᓀᓯᒪᔪᑦ ᐱᕋᔭᑦᑕᐅᓱᑎᒃ. 
ᐅᑎᕐᑕᐅᒍᑎᐅᒍᓐᓇᑐᑦ ᑮᓇᐅᔭᕐᑐᕈᑎᕕᓃᑦ ᐊᕐᕕᑕᕐᓂᒧᑦ, ᓂᕆᒍᑎᓄᑦ, ᓯᓂᑦᑕᐅᑎᓄᑦ 
ᓄᓇᒃᑰᔫᒥᓂᓪᓗ ᕿᒣᓯᒪᑫᓐᓇᕆᐊᖃᕐᓂᓄᑦ.

ᓱᒧᑦ ᐅᑎᕐᑕᐅᒍᒪᐅᑎᓕᕆᓂᖅ ᓄᐃᑕᐅᓯᒪᕙ ?
ᑯᐯᒃᒥ ᐊᕐᕌᒍᑕᒫᑦ, ᐊᒥᓱᑦ ᓇᓪᓕᒋᔭᒥᓄᑦ ᕿᒪᑦᑕᐅᕙᑦᑐᑦ ᐱᕋᔭᑦᑕᐅᓱᑎᒃ 
ᐃᓅᒍᓐᓀᑐᓄᑦ. ᐃᕐᖃᑐᐃᕕᒃᑰᑎᑕᐅᔪᓄᑦ ᐁᑲᑦᑕᕆᐊᖃᕐᓱᑎᒃ ᑮᓇᐅᔦᓪᓘᓲᑦ 
ᐃᓚᒋᔭᐅᔪᑦ ᐃᓚᓐᓈᕆᔭᐅᔪᓪᓗ ᐱᕋᔭᑦᑕᐅᓯᒪᔪᒧᑦ. ᐅᑎᕐᑕᐅᒍᒪᐅᑎᓕᕆᓂᖅ 
ᓄᐃᑕᐅᓯᒪᔪᖅ ᐃᑲᔪᕐᓯᒍᑎᑦᓴᐅᓱᓂ ᑕᑉᐱᑯᓂᖓ ᐊᑭᓕᑦᓴᓕᐅᑐᐃᓐᓇᖁᓇᒋᑦ 
ᐃᕐᖃᑐᐃᕕᓕᐊᑲᑦᑕᕆᐊᖃᕐᓂᒧᑦ ᐁᖕᖏᑑᓚᕿᖁᓇᖏᓪᓗ ᑮᓇᐅᔦᓪᓘᓂᕐᒧᑦ.

ᐃᕐᖃᑐᐃᕕᓕᐊᑲᑦᑕᓗᑎᒃ ᐱᕋᔭᑦᑕᐅᔨᐊᓕᕕᓃᑦ ᑭᐅᖃᑦᑕᕈᓐᓇᒪᑕ ᐊᐱᕐᓲᑏᑦ ᐃᓚᖏᓐᓂᒃ
ᕿᒪᑦᑎᒋᔭᒥᓂᓪᓗ ᐃᕐᖃᐅᒪᒋᔭᖃᑦᓯᐊᕈᓐᓇᓗᑎᒃ. ᒪᒥᑉᐸᓕᐊᒍᑎᐅᒻᒥᒪᑦ 
ᕿᒪᑦᑕᐅᔪᕕᓂᕐᓄᑦ.

ᑭᓇᒃᑯᑦ ᐅᑎᕐᑕᐅᒍᑎᑦᓴᓂᒃ ᐱᒐᓱᐊᕈᓐᓇᐸᑦ ?
ᐃᓚᒋᔭᐅᔪᑦ ᓇᓪᓕᖏᑦ ᐃᓚᓐᓈᖓᓘᓐᓃᑦ ᐃᓅᒍᓐᓀᓯᒪᔫᑉ ᐱᕋᔭᑦᑕᐅᓱᓂ 
ᐅᑎᕐᑕᐅᒍᒪᐅᑎᓕᐅᕈᓐᓇᑐᑦ. “ᐃᓚᖏᑦ ᐃᓚᓐᓈᖏᓪᓗ” ᖃᓂᑕᕆᔭᖏᑦ ᐃᓅᒍᓐᓀᓯᒪᔫᑉ 
ᐃᓅᓕᕐᓂᒥᓂ, ᑲᑎᑎᑕᐅᒪᓂᒃᑯᑦ ᐊᓯᐊᒍᓪᓘᓃᑦ ᐃᓅᖃᑎᖏᑦ ᐃᓅᒍᓐᓀᓯᒪᔫᑉ 
(ᐃᓚᓐᓈᖏᑦ ᖃᓂᑕᕆᓂᕐᐹᖏᑦ ᐊᓯᖏᓪᓘᓃᑦ ᐃᓅᖃᑎᒋᓲᖏᑦ).

ᐃᓚᓪᓗᑐᕆᔭᐅᔪᑦ ᓯᕗᓪᓕᐅᔭᐅᓲᑦ:

 z ᐁᑉᐸᖓ ᐃᓅᒍᓐᓀᓯᒪᔫᑉ ᐱᕋᔭᑦᑕᐅᓱᓂ

 z ᕿᑐᕐᖓᖓ ᐃᓅᒍᓐᓀᓯᒪᔫᑉ ᐱᕋᔭᑦᑕᐅᓱᓂ

 z ᐊᓈᓇᖓ ᐊᑖᑕᖓᓗ ᐃᓅᒍᓐᓀᓯᒪᔫᑉ ᐱᕋᔭᑦᑕᐅᓱᓂ

 z ᐊᓂᖓ ᓇᔭᖓᓗ ᐃᓅᒍᓐᓀᓯᒪᔫᑉ ᐱᕋᔭᑦᑕᐅᓱᓂ

 z ᐊᑖᑕᑦᓯᐊᖓ ᐊᓈᓇᑦᓯᐊᖓᓗ ᐃᓅᒍᓐᓀᓯᒪᔫᑉ ᐱᕋᔭᑦᑕᐅᓱᓂ.

ᐅᑎᕐᑕᐅᒍᒪᐅᑎᓕᐅᕐᑐᓄᑦ ᒪᓕᒐᑦᓭᑦ
 z ᑮᓇᐅᔭᕐᑐᕈᑎᕕᓃᑦ ᐃᕐᖃᑐᐃᕕᓕᐊᑲᑦᑕᓂᕐᓄᑦ ᐅᑎᕐᑕᐅᒍᑎᐅᒍᓐᓇᑐᑦ.

 z ᐱᕋᔭᓐᓂᕕᓂᖅ ᐃᕐᖃᑐᐃᕕᓕᐊᑲᑦᑕᕈᑕᐅᔪᖅ ᑯᐯᒃᒥ ᐊᑑᑎᔭᕕᓂᐅᒋᐊᓕᒃ.

 z ᐅᑎᕐᑕᐅᒍᑎᑖᕋᓱᐊᕈᓐᓇᐳᑦ ᐃᓄᐊᕐᑕᐅᔨᐊᓕᕕᓂᑑᖕᖏᑐᑦ, ᑭᓯᐊᓂ 
ᐱᕋᔭᑦᑕᐅᔨᐊᓕᕕᓂᓕᒫᑦ ᑐᖁᑕᐅᓚᕿᔪᒥᒃ, ᐱᕋᔭᑦᑕᐅᓂᕐᒧᑦ, ᐋᖓᔮᑦᑐᒧᑦ 
ᐊᐳᕐᑕᐅᔪᒥᒃ ᐃᓅᒍᓐᓀᓚᕿᔪᒥᒃ ᐊᖁᑦᑐᒧᑦ ᐊᑦᑕᓇᕐᓰᓚᕿᑦᓱᓂ.

ᒪᕐᕉᒃ ᐃᓚᓪᓗᑐᕆᔭᐅᔫᒃ ᐃᓅᖃᑎᒋᓯᒪᔭᖏᓪᓘᓃᑦ 
ᓇᓪᓕᖏᑦ ᐅᑎᕐᑕᐅᒍᒪᒍᓐᓇᑐᑦ ᐅᑎᕐᑕᐅᒍᒪᐅᑎᑎᒍᑦ. 
ᐊᑕᐅᓯᖅ ᐅᑎᕐᑕᐅᒍᑎᓕᐅᕐᓗᓂ ᐃᓚᐅᑎᑦᓯᒍᓐᓇᑐᖅ 
ᓇᓪᓕᐊᑕ ᒍᒪᔭᕐᒥᑕ ᑮᓇᐅᔭᕐᑐᕈᑎᕕᓂᖏᓐᓂᒃ 
ᐅᖓᑖᓅᕈᓐᓇᖏᑦᑐᓂᒃ $2,000.00.

ᑲᖓ 
ᐅᑎᕐᑕᐅᒍᑎᑖᕋᓱᐊᕐᑐᖃᕆᐊᖃᕐᐸ ?
ᐅᑎᕐᑕᐅᒍᒪᐅᑎᓕᐊᑎᑦ ᒪᓂᑦᓴᐅᑎᒋᓗᒋᑦ 
ᐱᖁᔭᓕᕆᐅᑏᑦ ᑲᒪᒋᔭᐅᕙᓪᓕᐊᓯᑐᐊᕐᐸᑕ, ᐅᑯᐊ 
ᐅᓪᓗᐃᑦ ᓇᓪᓕᐅᑎᓚᐅᕐᑎᓇᒋᑦ:

ᑕᕐᖀᑦ ᐱᖓᓲᔪᕐᑐᑦ ᓈᓚᐅᕐᑎᓇᒋᑦ 
ᐱᕋᔭᓐᓂᓯᒪᔪᖅ ᑭᓪᓕᓯᓂᐊᕐᑕᐅᓯᒪᓂᖓᑕ 
ᐅᓪᓗᖓ ᐱᒋᐊᕐᓗᒍ

ᐅᕝᕙᓘᓐᓃᑦ

ᐱᓇᓱᐊᕈᓰᒃ ᒪᕐᕉᖅ ᓯᕗᓂᖓᒍᑦ 
ᐃᕐᖃᑐᕐᑕᐅᒋᐊᓯᓚᐅᕐᑎᓇᒍ 
(ᐃᕐᖃᑐᕐᑕᐅᒋᐊᖕᖓᓂᖓ, ᐃᕐᖃᑐᕐᑕᐅᒋᐊᖃᕐᓂᖓ 
ᐸᓯᒐᑦᓴᐅᖏᑦᑑᓂᕋᕐᓂᖓᓘᓐᓃᑦ)

ᓱᓀᑦ ᑮᓇᐅᔭᕐᑐᕈᑎᕕᓃᑦ 
ᐅᑎᕐᑕᐅᒍᑎᐅᒍᓐᓇᐸᑦ ?
ᐊᕐᕕᑕᕈᑎᕕᓃᑦ, ᓂᕆᒍᑎᕕᓃᑦ, 
ᓯᓂᑦᑕᐅᑎᕕᓃᑦ ᓄᓇᒃᑰᔫᒥᒃ 
ᕿᒣᓯᒪᑫᓐᓇᕈᑎᕕᓃᑦ ᐅᑎᕐᑕᐅᒍᑎᐅᒍᓐᓇᑐᑦ.

ᐊᑕᐅᓯᖅ ᐅᑎᕐᑕᐅᒍᒪᐅᑎᓕᐅᕐᑐᖅ 
$2,000.00 ᐅᖓᑖᓅᕐᑐᓂᒃ 
ᐅᑎᕐᑕᐅᒍᑎᒪᐅᑎᓕᐅᕈᓐᓇᖏᑦᑐᖅ. 
ᐃᓚᖃᕐᒥᑎᓪᓗᒋᑦ ᑮᓇᐅᔭᕐᑐᕈᑎᕕᓂᖏᓐᓂᒃ 
ᒪᓕᑦᑎᕕᓂᖓᑕ (ᖏᑦᑕ).

ᐃᓚᒋᔭᐅᔪᑦ ᓇᓪᓕᐊ ᐃᓚᓐᓈᕆᔭᐅᔪᕐᓘᓃᑦ 
ᑎᓕᔭᐅᓯᒪᑉᐸᑦ ᐃᕐᖃᑐᐃᕕᓕᐊᕆᐊᖃᕐᓂᒧᑦ 
ᑕᑯᓐᓇᑎᐅᓯᒪᓂᕐᒧᑦ, ᑮᓇᐅᔭᕐᑐᕈᑎᕕᓂᖏᑦ 
ᐊᑭᓕᕐᑕᐅᒐᔭᕐᑐᑦ ᑐᑭᒧᐊᑦᑎᓯᔨᒧᑦ 
ᐱᕋᔭᓐᓂᓕᕆᓂᕐᓂᒃ ᐊᑭᓖᑎᑦᓯᓂᕐᓂᓗ.

ᐊᑭᓕᕋᑦᓴᐱᑦ ᐊᓪᓚᖁᑎᓕᒫᖏᑦ ᐊᑭᓖᒍᑎᕕᓂᕐᐱᓗ ᓯᑯᑦᓴᔭᖏᑦ ᐱᐅᓕᐊᑦᓯᐊᓗᒋᑦ


